
GOUVÈNÈ  CUOMO ANONSE OUVÈTI NOUVO ETABLISMAN  AUTRONIC 

PLASTICS NAN KONTE SUFFOLK  
 

Konpayi an ap kreye 21 nouvo djòb epi sipòte 106 djòb 
Konpayi an kredite Pwogram NY Recharge Gouvènè a pou desizyon l pou rete 

nan Long Island 
 
 
Gouvènè Andrew M. Cuomo jodia te anonse ouvèti yon nouvo etablisman ki agrandi 
pou Autronic Plastics, yon konpayi enjeksyon moul nan Konte Suffolk ki pral kreye 21 
nouvo djòb epi sipòte 106 djòb ki egziste deja. Grasa pwogram ReCharge NY Gouvènè 
a, konpayi an ap resevwa 436 kilowat elektrisite a bon mache ki soti nan New York 
Power Authority an echanj pou angajman l pou sipòte travay e apeprè $4 milyon nan 
envestisman kapital.   
 
“Nou angaje pou ede konpayi yo devlope ak elaji nan Long Island ak nan New York ak 
pou bay elektrisite a bon mache, nap wè biznis yo kreye travay epi plante rasin ki pi 
pwofon nan kominote lokal yo." Gouvènè Cuomo te deklare. "Envestisman sa yo gen 
yon gwo enpak sou tout eta e li pral ede asire ke nou kontinye ale delavan." 
 
Autronic Plastics te fonksyone nan Westbury, Konte Nassau, pou 50 ane e li te deplase 
operasyon li yo nan Central Islip. Etablisman 100,000 pye kare li a ogmate pou 
enjeksyon moul, fè zouti, asanble pwodui ak plan konsepsyon. Yo te bay konpayi an 
elektrisite ReCharge NY nan jiyè 2013. Wap jwenn videyo nouvo etablisman konpayi an 
nan Long Island la.  
 
Gouvènè Cuomo te lanse ReCharge NY nan 2011 pou ede biznis yo ansanm avèk 
òganizasyon non-pwofi yo diminye depans fonksyonman yo ak stimile delvopman 
ekonomik. Pwogram nan ofri jiska sètan kontra enèji a ba pri.   Mwatye nan elektrisite ki 
nan pwogram lan  —455 MW—soti nan New York Power Authority Niagara ak izin 
elektrisite idwo-elektrik  St. Lawrence-Franklin D. Roosevelt, sa ki bay menm elektrisite 
a bon mache nan eta.  Rès 455 MW se elektrisite ekonomik ke New York Power 
Authority achte nan mache an gwo a.  
 
“Kwasans Autronic Plastics se yon gwo egzanp sou fason pwogram ReCharge NY 
Gouvènè a gen yon efè pozitif sou ekonomi New York,” te deklare Gil C. Quiniones, 

Prezidan ak PDG New York Power Authority. “Li pèmèt gwo ak ti biznis envesti nan 
kwasans yo epi bay plis travay nan kominote yo.” 
 
“Apre gwo tanpèt Sandy, konpayi nou an te bezwen konsolide operasyon li yo nan 
Westbury ak North Carolina pou reponn a demann pwodiksyon ak nouvo kwasans,” te 
deklare Michael Lax, PDG Autronic Plastics. “Nouvo etablisman an nan Central Islip 
ekipe avèk enfrastrikti ak ekipman modèn, sa kap pèmèt siksè ekonomik alontèm ak 
kwasans.   Desizyon nou pou rete nan Long Island te enfliyanse grandman pa 
rekonpans tankou ReCharge NY.” 
 
Pwogram Gouvènè a te bay plis pase 778 megawat a 679 operasyon biznis ak 72 
òganizasyon non-pwofi sou dènye dezan edmi ki sot pase yo. (Yon megawat kouran sifi 
pou satisfè bezwen 800 rive 1.000 kay nòmal.) 
 
Anplis de rekonpans elektrisite, Autronic Plastics te resevwa $1 milyon nan dènye 
senkan ki sot pase yo nan men New York State Energy Research and Development 
Authority pou devlope teknoloji enèji efikas de pwent pou itilize nan ekleraj platfòm 
estasyon tren yo, yon sistèm ekleraj antretyen tinèl tren ak ekleraj pou sit konstriksyon 
yo.   
 
“Itilizasyon limyè LED apeprè yon sizyèm nan enèji limyè enkadesan, kidonk travay  
Autronic Plastics gen yon potansyèl fòmidab pou ekonomize enèji. Daprè plan refòme 
vizyon enèji Gouvènè Cuomo a, envestisman eta nan devlopman nouvo teknoloji enèji 
pwòp ki pi efikas ap ede kreye yon sistèm enèji ki pi pwòp, pi rezistan ak pi bon mache,” 
te deklare John B. Rhodes, Prezidan ak PDG New York State Energy Research and 
Development Authority. 
 
New York Power Authority aktyèlman ap itilize teknoloji Autronic Plastics nan yon pwojè 
avèk Metropolitan Transportation Authority pou enstale ekleraj metro pòtab nan sistèm 
tren New York. 
 
Senatè Thomas D. Croci te deklare, "Mwen kontan anpil dèske mwen genyen 
Autronics nan Central Islip. ReCharge NY se youn nan fason nou ka adrese depans 
pou fè biznis nan Long Island epi ankouraje kwasans nouvo djòb pou rejyon nou an." 
 
Manm Asanble Phil Ramos te deklare, “Kominote nou an kontan pou l akeyi Autronic 
Plastics. Non sèlman yo pral kreye epi konsève travay ki nesesè anpil, men tou lap ede 
pwoteje anviwonman an.” 
 
Egzekitif Konte Suffolk Steve Bellone te deklare, "Recharge NY se yon gwo 
pwogram pou ede Konte Suffolk avèk efò nou pou pote plis bon travay nan rejyon an 
epi abilite konpayi lokal yo pou grandi ak pwospere isit la.”  
 
Sipèvizè Islip Town Angie Carpenter te deklare, "Agrandi travay epi amelyore klima 
ekonomi an nan Islip Town se yon gwo priyorite pou adminisrasyon mwen an. E 



Haitian Creole 

ReCharge NY se bon pwogram pou ankouraje plis konpayi rete la, diminye depans 
enèji yo epi ajoute nan vitalite kominote nou yo." 

